A Athair nua neamhdhasa
[McKenna, L.: Aithdioghluim Ddna (Irish Texts Society, vols 37, 40, 1939/40), poem 57]
Baothghalach Mac Aodhagain cct.

1 A Athair nua neamhdhasa

do bhi riamh re n-a dhuilibh,

tar mo bhéasaibh neamhghlana
gabh chugad meise, a Dhtilimh.

2 A mhic ochta 6ghMhuire

do thulaing pais dar ngraidhne,
im chroidhese i gcomhnuidhe
cuir féin tinneas do phaise.

3 A Spiorad naomh neamhmarbhtha
[re n]daoinibh glantar tighe,
tigeadh dhiotsa deaghadhbha

do dhéanamh dhuit im chridhe.

4 Féibh thangais ar th’easbalaibh
toirche oram mar lasair;

gach maith riom go neamhsgarthair
na huilc riomsa go sgarthair.

5 A Thrionéid, a thrécaire,

na léig eadrom is m’fheithiombh;
méadaigh féin ar ndéchaisne

ar ngradh agus ar gcreideamh.

6 Cumhachta 6 n-ar nAthairne
is t’eagnasa, a mhic mhiochair,
do ghradhsa go gclannaighe,

A Spiorad Naomh, im spioraid.

7 AoinDia uile cumhachtach,
an triursa is ni tri dée;

air nir cheisd a gcruthachadh
an talamh ’s an t-a-éur.

8 Nior cheist ort, a Dhuilimhse,
dealbh ai-eoir agus uisge;

do na ceithre diilibhse
do-rbine tusa duine.

9 Michéal is a archaingil

na heaspail is na hogha

dom dhion insan bhrathmhainnir
is na mairtire trogha. A ath.



10 Nim creisineach miodhaoise,
im aoide niorsam geanmnaidh,
do dhiunnach mo bhiothchlaoine
gurbam eatal i seantaidh.

11 Cathughadh fri soinmhighe
aithchim gan dol i ndiomas;
da n-éatarsa doinmhighe

ar dearchaoineadh na riochar.

12 A aoinDia na trécuire,

iongaibh sinn ar an charcair,

a fosa-mheic 6ghMhuire,

a Spiorad naomhsa, a Athair. A Athair

13 A Mhuire tret impidhe

an Spiorad Naomh go n-ataid
im chroidhe is im intinnse
uait [an] Mac is a Athair.

14 Go dti dhiot ar n-aithnighe
gach n-uaire d’éis ar dtuitme,
a tobar na haithrighe

dos ligh d’anairt is d’uisce.

15 San Proinnséis, San Dominic,
Padraig Macha dom chabhair;
m’anam leo go gcoimbirid

sa bhflaith i bhfuile [a Athair].



